
Proposta għal regolament
Artikolu 22b (ġdid)

Test propost mill-Kummissjoni Emenda

Artikolu 22b
Deċiżjoni ta’ nonkonformità
1. Il-Kummissjoni għandha tadotta att 
delegat skont l-Artikolu 22a, filwaqt li 
tistabbilixxi s-sejbiet tagħha ta’ 
nonkonformità (“id-deċiżjoni ta’ 
nonkonformità”) meta ssib li l-impriżi li 
jkunu parti mill-konċentrazzjoni tas-suq 
tal-midja kkonċernata ma jkunux 
ikkonformaw ma’ dan ir-Regolament, u 
b’hekk poġġew f’riskju serju l-
indipendenza, il-pluralità u l-libertà tal-
midja.
2. Il-Kummissjoni għandha tagħmel 
ħilitha biex tadotta d-deċiżjoni ta’ 
nonkonformità tagħha fi żmien xahrejn 
mill-konklużjoni tal-investigazzjoni 
tagħha skont l-Artikolu 22a.
3. Meta jkollha l-intenzjoni li tadotta 
deċiżjoni ta’ nonkonformità, il-
Kummissjoni tista’ tikkonsulta lill-
partijiet ikkonċernati rilevanti.
4. Fid-deċiżjoni ta’ nonkonformità, il-
Kummissjoni għandha tordna lill-impriżi 
kkonċernati biex iwaqqfu n-
nonkonformità bi skadenza xierqa u biex 
jagħtu spjegazzjonijiet dwar kif jippjanaw 
li jikkonformaw ma’ dik id-deċiżjoni.
5. L-impriżi kkonċernati għandhom 
jagħtu deskrizzjoni lill-Kummissjoni tal-

miżuri li jkunu ħadu biex jiżguraw il-
konformità mad-deċiżjoni ta’ 
nonkonformità.
6. Meta l-Kummissjoni tiddeċiedi li ma 
tadottax deċiżjoni ta’ nonkonformità, hija 
għandha tagħlaq il-proċedimenti u 
tipprovdi raġunijiet għal dan.
7. Il-Kummissjoni għandha tippubblika d-
deċiżjonijiet ta’ nonkonformità u 
tagħmilhom disponibbli għall-Parlament 
Ewropew u l-Kunsill. Il-pubblikazzjoni 
għandha tiddikjara l-ismijiet tal-partijiet u 
l-kontenut prinċipali tad-deċiżjoni, il-
penali imposti, jew ir-rimedji li tqis li l-
impriżi kkonċernati għandhom jieħdu 
biex jindirizzaw is-sejbiet b’mod effettiv.

